
VILLË MALORE SEZONALE

Për projektin e temës së diplomës kam përzgjedhur projektimin e objektit të banimit individual,
më përkatësisht, projektimin e një ville malore sezonale, e cila i plotëson kushtet në aspektin
mjedisor dhe funksional.
Ideja ka qenë që kjo villë të jetë sa më ekologjike, të shkaktojë sa më pak ndotje të ambientit
dhe konsum sa më të ulët të energjisë, të prodhojë vetë energjinë dhe të tentohet të arrihet niveli
më i lartë i efiçiencës duke prodhuar energji, e cila do të mund të kthehet në rrjetin e distribuimit
si dhe në rast të mbledhjes së tepruar të energjisë të mund t’a shfrytëzojmë përmes shitjes së
saj. Pasi që kjo villë është paraparë të ndërtohet duke bërë sa më pak investime mirëpo në të
njejtën kohë të jetë funksionale dhe të ketë lirshmëri në lëvizje, projektimi i saj është zhvilluar
vetëm në një etazhitet. Pasi që arkitektura e qëndrueshme në të ardhmen e afërt do të jetë një
domosdoshmëri në Kosovë, në mënyrë që natyra të mos vazhdojë të dëmtohet më tutje, është
mirë që të fillohet implementimi i saj sa më herët.
Gjatë zhvillimit të konceptit është shtruar edhe pyetja për vendosjen e objektit në lokacion.
Ideja ka qenë që villa të projektohet në fshatin Makresh, 7km në dalje të qytetit të Gjilanit, në
Drejtim të Novobërdës, vend ky i përshtatshëm për ndërtimin dhe zbatimin e sistemit eco-house
dhe implementimin e materialeve të riciklueshme.

1. HYRJE
Ideja fillestare për organizimin e villës ishte që ky projekt të jetë i projektuar sipas rregullores
urbane të komunës së Novobërdës, por pasiqë nuk është gjetur ndonjë e dhënë sa i përket
rregullave urbane, atëherë, villa është projektuar në atë mënyrë që ti jipet forma e lirë në parcelë
duke i’u përshtatur vetëm orientimeve adekuate të kthinave të banimit dhe qasjes më të lehtë
të objektit nga rruga.
Për shkak që tek ne, interesimi mbi efiçiencën e energjisë është ende në nivel të ulët, ideja ishte
që kjo villë të jetë një shtëpi me energji të qëndrueshme apo eco-home, e cila do të krijonte
vetë rrymën e nevojshme për shfrytëzim dhe në rast të krijimit të rrymës së tepruar, do të ishte
mundësi e mirë përfitimi për anëtarët e familjes, duke e shitur atë rrymë, si dhe do të ishte
shembull për investitorët potencialë përreth, pasiqë parashifet të ndërtohen numër i madh i
villave në atë zonë.
Meqë kjo villë është paraparë të ndërtohet për një familje 6 antarëshe, me të hyra relativisht të
mira, njëashtu duke u munduar vazhdimisht që të shpenzohet sa më pak, si në energji njëashtu
edhe në investim në përgjithësi, është menduar që të shfrytëzohen disa prej materialeve që do
të mund te ricikloheshin lehtë, ose të paktën të zgjedheshin materiale me jetëgjatësi të madhe
e që do të mund të përdoreshin edhe më pastaj në ndonjë objekt të ri, në të njejtën kohë duke
mos e humbur formën e objektit dhe kombinimin e materialeve.
Më ndërtimin e kësaj ville sipas konceptit eco-house, ne si arkitektë të së ardhmes do të
mundeshim që sadopak të ngritnim vetëdijen e qytetarëve të tjerë, mbi shfrytëzimin e resurseve
natyrore dhe përdorimin e materialeve të riciklueshme, duke investuar më pak dhe fituar më
shumë, si në aspektin ekonomik, njëashtu edhe në aspektin e pastrimit të ajrit nga ndotësit
përmes ngrohjeve etj. Për këtë arsye, në këtë villë është menduar që të shfrytëzohen disa nga
këto teknologji:
- Riciklimi i ujit të shiut
- Ndarja e ujit teknik nga uji i pijshëm.
- Përdorimi i paneleve solare për ngrohje dhe elektricitet.
- Përdorimi i disa materialeve të riciklueshme ose të paktën të rishfrytëzueshme.
- Përdorimin e sistemit automatik për elektricitet dhe ngrohje, psh. për elektricitet dhe për
ngrohje të ujit vetëm sa nevojtet, të fiken aparatet elektrike që nuk janë në përdorim etj.

2. ZGJEDHJA E LOKACIONIT
Pas identifikimit të zonave në të cilat mendohet të projektohen villa malore në të ardhmen, kjo
hapësirë është dukur më e përshtatshme.

Fig. 1. Lokacioni i objektit - Foto ajrore; burimi Google earth.
https://www.google.com/maps/@42.4933597,21.4657066,3362m/data=!3m1!1e3
Siç shihet, kjo zonë është pak e banueshme dhe mundësitë për të gjetur një vend të
përshtatshëm për ndërtim kanë qenë të mëdha.

2.1 Analiza e lokacionit
Parcela është zgjedhur në bazë të qasjes më të lehtë në objekt dhe afërsisë me qytetin.

V

Fig. 2. Dimenzionet e lokacionit - Foto ajrore; burimi
https://www.google.com/maps/@42.4933597,21.4657066,3362m/data=!3m1!1e3
Kjo parcelë ka këto specifikime: Sipërfaqja 3673m2, çasjen nga rruga dytësore, rruga
kryesore e emëruar Halim Orana, destinimi i ndërtimit- e padefinuar. Parcela gjindet 10km larg
qytetit të Gjilanit.

Fig. 3. Rruga kryesore- Foto (Etlevë Arifi)

37

Fig. 4. Qasja për në parcelë- Foto (Etlevë Arifi)

Fig. 5. Parcela, e fotografuar prej anës perendimore- Foto (Etlevë Arifi).

Fig. 6. Rruga dytësore – Foto (Etlevë Arifi).

2.2 Analiza e diellosjes
Organizimi i hapësirave është bërë në atë mënyrë që qëndrimi ditor të ketë hapje nga jugu,
kuzhina dhe tryezaria të kenë hapje nga perëndimi, dhomat e gjumit të jenë të pozicionuara nga
ana e lindjes si dhe kthinat dytësore si nyjet sanitare etj të orientohen nga veriu. Kjo bëhet për
arsye se nga ana e veriut nuk kemi ngrohje direkte nga Dielli, dhe humbjet më të mëdha të
energjisë ndodhin në këtë anë të ndërtesës. Po të ketë shumë hapje në drejtim të veriut,
shpenzohet sasi më e madhe e energjisë për të ngrohur dhe ndriçuar këto hapësira, prandaj
zgjidhja më efiçiente në këtë rast, është që dritaret të vendosen në jug, lindje dhe në perëndim,
ku ndriçimi dhe ngrohja gjatë ditës janë natyrale nga Dielli.

V

Fig. 7. Diellosja
https://www.google.com/maps/@42.4933597,21.4657066,3362m/data=!3m1!1e3

3 KONCEPTI
Koncepti i dizajnimit ka qenë që forma e ndërtesës të jetë rezultat i kushteve të situacionit,
çasjes, diellosjes dhe zgjidhjes më efiçiente. Në një mënyre, ajo të dalë “organikisht” nga
këto kushte, pra rezultat i kërkesave të projektit. Kushtet e vëna në fillim kanë qenë që të
bëhet ndarja funksionale mes hapësirës për qëndrim dhe degazhmanit të fjetjes, dhe kjo
ndërtese të jetë “model” sa i perket efiçiencës së energjisë, në një zonë ku ndërtimi
pretendohet të zhvillohet shumë, gjatë viteve në vazhdim.
Me skicimet fillestare dhe plotësimin e kushteve të etazhitetit, janë arritur këto forma
vëllimore si ne Fig. 4.

Fig.8. Koncepti vellimor i objektit

3.1 Analiza e qarkullimit

Fig. 9. Qarkullimi i këmbësorëve (ngjyra e kuqe) dhe veturave (ngjyra e kaltërt).
Me anë të kesaj zgjidhje, është bërë ndarja e lëvizjes së këmbësorëve dhe veturave. Me
vendosjen e pishave, është arritur mbrojtja nga zhurma e veturave, dhe është formuar
hapësira për relaks për banorët e villës.

4 PROGRAMI I DETYRËS PROJEKTUESE
4.1 Skema fillestare

Qëndrimi
ditor

Degazhmani
i fjetjes

Holli

Fig. 10. Skema e funksionale

4.2 Ndarja e funksioneve
Si pikë kyçe e zgjidhjes funksionale ka qenë ndarja funksionale e hapësirës për qëndrim nga
ajo për fjetje, për të krijuar më shumë rehati gjatë ditës, dhe për të krijuar një ambient të qetë
në degazhmanin e fjetjes.

QËNDRIMI
DITOR

DEGAZHMANI
I FJETJES

Hyrja mes korridorit që i
ndan këto kthina

Fig. 11. Skema e qarkullimit

4.3 Programi / Përmbajtja
Villa përmban qëndrimin ditor, kuzhinën, tryezarinë, terasën, depon, WC dhe degazhmanin e
fjetjes. Ky degazhman është i përbërë nga 3 dhoma gjumi, 2 banjo, 1 utilit dhe korridor i cili
është i shfrytzueshëm, dhomë këto të mjaftueshme pë 6 anëtarë.

5 MATERIALET
5.1 Fasada: Fasada e propozuar me tulla, pllakë dhe dru bungu i riciklueshëm. Ato janë të
përforcuara në muret e jashtme, dhe përmbajnë termoizolimin nga lesh-guri me trashësi
100 mm.

Fig.12. Fasada, materialet

Fig.13. Fasada, materialet

5.2. Kulmi i rrafshët
Kulmi i rrafshët është shtruar me llamarinë të plastifikuar, me trashesi 0.55mm, për shkak
të qëndrueshmërisë ndaj kushteve atmosferike.

Fig. 14. Muri i atikës

6 LLOGARITJA E PANELEVE SOLARE
Shpenzimet mesatare të rrymës për një familje në një muaj janë llogaritur 600 kWh. Diellosja
mesatare në Kosovë 6 orë në dite [2].
Shpenzimet që do ti mbulojne panelet: 55% .
Panelet e zgjedhura: “Solar world” janë panele monokristaline, me dimenzione (198x99) cm.
Madhësia min. e sistemit: 2000 watts. 1 panel solar: 310 watts, që do të thotë në total panele
solare për 1 familje: 6 panele.

Fig.15. Paneli solar

INSTALIMET
Instalimet e paneleve solare janë bërë në bazë të diagramit ne Fig. 10. Rryma e mbledhur
nga panelet shpërndahet në përdhesë dhe konvertohet në rrymë të përdorshme elektrike.
Rryma e tepërt e prodhuar mund të shpërndahet në rrjetin e qytetit. Anasjelltas, në rastin
kur nuk është prodhuar rrymë e mjaftueshme, ajo mund të blihet nga rrjeti i qytetit.

